
Nosta bela modes
Idiom: Gherdëina
Meludia:  Giuani Batista Ploner
Paroles:  Giuani Batista Ploner
Liber:  Ulon s'la cianté

Ncuei fajons’a duc adum
unëur a nosta moda,
l miëur y mo l plu bel custum
ne daussa jì n broda.
Ël purtons nchinch‘ vivon
cun rejon.
Riahi, riahi,
ël purton, nchinch‘ vivon
riahi, riahi,
chësc ie bel y bon.

Ch‘sta bela modes da zacan
ne vënie ju de moda,
che canche les purtëis udran,
che propi duc ve loda.
Cassabanc plëns de guanc
ëis pu tanc.
Riahi, riahi,
cassabanc plëns de guanc,
riahi, riahi,
plëns de chisc biei guanc.

Y śën po‘ iel l drë mumënt
d’udëi la gran richëza
de nosc antich furnimënt



che ie na tel belëza.
Cunscidron, cunscidron y udon.
Riahi, riahi,
cunscidron, y udon
riahi, riahi,
propi dut dl bon.




